
Pinaveersaartitsilluni kissarnersiuinermut politikki.  

 

Ilisarititsineq 

Kissarnersiuineq (Termografi) tassaavoq assersuutigalugu tavlenut innaallagiatortunut, 

motorinut innaallagiatortunut, tranformerinut, immersuisarfinnut 

innaallagialersuiffinnullu atatillugu pinaveersaartitsilluni misissuineq. Kissarnersiuineq 

kissarnermik aniatitsinermik misissuineruvoq, kissartup aniasup 

pissusissamisuunngitsup suussusersinissaanut atorneqartartoq. Kissarnermik 

aniatitsineq assersuutigalugu kukkusumik ikkussinermit, kortslutsertoqarneranit, 

sakkortuallaartoqarneranit, oqorsaanermi sanngiiffinnit il.il. pisarpoq. Kukkunerit 

amerlanertigut piffissap ingerlanerani ajutoortitsisartut, ingerlajunnaartitsisartut 

ajornerpaaffianilu ikkussuinermi qaartoortitsisartut ikuallatsitsillutillu. (takussutissiaq 

1-mi kortslutningip kissarnersiummik assilineqarnera takuneqarsinnaavoq).   

Sooq kissarnersiortoqassava Kissarnersiummik assiliineq teknikkikkut ikkussuinermi 

kukkunernik sukkasuumik akikitsumillu takunnittoqarsinnaavoq, taamaaliornikkullu 

ajutoorujussuartitseratarsinnaasut sivisuumillu unittoortitsisussat 

annikillisinneqarsinnaallutik.  

Kissarnersiummik misissuineq 

Misissuineq sulisumit piukkunnartumit immikkulluunniit ilisimasalimmit 

avataaneersumit kissarnersiuinermut pikkorissarsimasumit isumagineqassaaq. 

Sulititsisut kissarnersiuinermut pikkorissarnissamut neqerooruteqarput, taanna 

Namminersorlutik Oqartussat sillimmasiisarnermut ingerlatseqatigiiffianit 

akuerisaavoq. Taamaattumik kalaallit ingerlatseqatigiiffii kissarnersiutinik 

misissuisinnaapput, sulisoq kissarnersiuinermut pikkorissarsimappat. Pikkorissarnermik 

naammassinninnikkut qulakkeerneqassapput naammassinninnermi ilisimasat 

misilittakkallu tunngavigalugit uuttuutinik nalunaarutinillu tatiginartunik 

inerniliussaqarnissaat. Misissuineq assiliivik kissarnersiuisartoq atorlugu 

naammassineqassaaq, taanna pitsaasunik assiliisinnaassaaq misissuinermi 

inerniliussanik uppernarsaasersuisinnaassalluni. Assit kingorna avinneqarsinnaapput 

nalunaarummilu naatsumi misissuisimanermut uppernarsaatitut 

ilanngunneqarsinnaallutik.  

Kissarnersiuinikkut misissuinermi innaallagiartortut pingaaruteqartut tamaasa 

misissorneqassapput, soorlu transformerstationit, fordelingsstationit, koblinginut 

atortut, kontrolkabinet, panelit innaallagiatortut, sikringspladit, tavlet innaallagiatortut 

terminalillu il.il. Kissarnersiuinerit tamaasa nalunaarusiaq naatsoq nalinginnaasussiaq 

suliarineqartassaaq. Nalunaarusiaq minnerpaamik suna sumilu 

kissarnersiuisimanermik, kimit qangalu kissarnersiuisoqarsimaneranik 

inerniliussinertaqassaaq kukkusoqarsimappallu nassuiarneqassapput kukkunerullu 

assilinera ilanngunneqassalluni. Misissuinermi kukkunermik nassaartoqanngippat, 

nalunaarusiap inernerissavaa ”kukkunermik nassaartoqanngilaq”. Nalunaarusiat 

tamatigut suliarineqartassapput nalunaarusiarlu Sillimmat.gl-imut nassiunneqassalluni 

qinnuteqarnikkullu Namminersorlutik Oqartussat sillimmasiisarnermut 

ingerlatseqatigiiffianut tunniunneqassalluni.  

Kissarnersiutinik misissuinermi ikkussukkat innaallagiatortut kukkuneqartut 

paasineqarpat kukkuneq aaqqinneqassaaq.  

Takussutissaq. 1 

 

 

 

 

 

 

 

 

 

 

Ikkussukkat innaallagiatortut aserfallatsaalineqartarnerat  

Suliffiup ingerlatsinermut aserfallatsaaliinermullu pilersaarutaani ilanngussassamik 

kissarnersiuisarnermut pilersaarusiortoqarnissaa kaammattuutigineqarpoq. 

Kissarnersiuisarnermut nalunaarusiortarnermullu maleruagassat tullinnguuttut 

atuupput:  

1. Sanaartukkat nutaat nutartikkalluunniit tamarmik atulersinnissaannut 
akuerineqarnissaannut atatillugu kissarnersiutinik misissorneqassapput. 
 

2. Navianarsinnaasut imm. 1-imi pigisat – tassaapput Pigisat 
pinngitsoorsinnaanngisatut nassuiarneqarsimasut pigisanut atatillugu 
ajoqusertoqartillugu ima kinguneqarsinnaasut:  
a) Nukimmik, imermik aamma/imaluunniit kissartumik pilersuinermik 

pinngitsoorsinnaanngisamik annikillisitsineq unitsitsinerluunniit,  
b) ajoqusernerit pissutigalugit ingerlatsinermik matumanilu 

najugassaqartitsinermik aallartitsigallarnissamik pisariaqalersitsisinnaasut,  
c) ajoqusernernut tamarmiusunut aaqqissuusseqqinnernut / 

iluarsartuussinernut, ingerlatsigallarnissamut qulakkeerinninnermut 
najugassaqartitsigallarnermullu aningaasartuutit tamarmiusut DKK 25 mio. 
sinnersinnaallugit.  

 
Imm. 1-imi pigisat atulernerisigut innaallagiaqarnermi teknikkikkut ikkussukkat 
eqqortut kissarnersiorneqartassapput kingornalu illoqarfinni anginerusuni 
ukiumut ikinnerpaamik ataasiarlugit, illoqarfinnilu minnerusuni sanaartukkat 
ukiut pingasukkaarlugit-tallimakkaarlugit kissarnersiorneqartassallutik.  
 

3. Navianarsinnaasut imm. 2-mi pigisat - tassaapput Pigisat 
pinngitsoorsinnaanngisatut nassuiarneqarsimanngitsut, taamaakkaluartoq 
pigisanut atatillugu ajoqusertoqartillugu ajoqusernernut tamarmiusunut 
aaqqissuusseqqinnernut / iluarsartuussinernut, ingerlatsigallarnissamut 
qulakkeerinninnermut najugassaqartitsigallarnermullu aningaasartuutinik 
tamarmiusunik DKK 25 mio.-nik sinneqartitsisinnaasut.    
 
Imm. 2-mi pigisat atulernerisigut innaallagiaqarnermi teknikkikkut ikkussukkat 
eqqortut kissarnersiorneqartassapput kingornalu illoqarfinni ukioq allortarlugu 
ikinnerpaamik ataasiarlugit, illoqarfinnilu allani sanaartukkat ukiut 
pingasukkaarlugit-sisamakkaarlugit kissarnersiorneqartassallutik.  

 

4. Navianarsinnaasut imm. 3-mi pigisat – tassaapput pigisat allat imm. 1-imut 2-
mulluunniit immikkoortinneqarsinnaanngitsut.  
 
Imm. 3-mi pigisat atulernerisigut teknikkikkut ikkussukkat kissarnersiummik 
misissorneqassapput. Matuma kingorna innaallagiaqarnermi teknikkikkut 
ikkussukkanik naapertuuttunik kissarnersiutinik misissuinerit 
pisariaqaleraangat naammassineqartassapput.  
 

 

 

 


